
I august og september er det fokus på 
tilvenning og tilknyting i barnehagen; 
nokon barn er heilt nye, nokon har bytta 
avdeling, og nokon vener har begynt på 
skulen, og innimellom er det nye 
personale på avdelinga. Vi set av tid og 
har fokus på å bli kjent med kvarandre 
og ivareta barnas behov for tryggheit og 
omsorg.

September  Barna opplever tryggleik gjennom struktur, og vi 
vil derfor innarbeide gode og faste rutinar som skapar 
forutsigbarhet i ein ny kvardag. Etter ein månad med mest 
fokus på tilvenning vil vi fortette med faste rutinar og fokus på 
leik som vil skape grunnlag for gode relasjonar slik at barna 
etter kvart kan etablere vennskap og oppleve å vere ein del av 
eit fellesskap. Vi legg til rette for rolege dagar med 
tilgjengelege og trygge vaksne.

Oktober  Denne månaden skal vi ha fokus på årstida haust, 
blada skifter farger, de ramler av trea. Vi samlar inn blader for å 
lage haustpynt til avdelinga vår. Kanskje kan vi lage haustfarger 
ved å blande maling? Kva skjer med fuglane når det blir kaldt i 
lufta? Kor blir alle insekta av? Kor blir det av makkane? Vi skal 
undre oss å �nne ut av dette samen med barna.

14/15: Planleggingsdagar. Stengt

Veke 41: Haustferie. Barnehagen er open.

Veke 52 og 1: Juleferie. Stengt.

November  Vi startar på juleførebuingar tidleg for å unngå 
stress fram mot jul. Vi vil ta berekraftige val og barna skal få 
lage julegåve av gjenbruk og naturmateriale om det går. Vi 
snakkar om kva som gjer oss glad og korleis vi kan glede dei 
rundt oss. «Den største gleda vi kan ha, det er å gjere andre 
glad». Vi skal også bake peparkakehjarte til adventskalenderen 
som vi skal ha i desember.  

I desember er det mange kjekke tradisjonar som skapar tilhøyrsle 
og glede, og som gjer at barnekulturen blir vidareført. Historier, 
songar, advent- og julepynt gir gode minner og skapar ei god 
atmosfære i barnehagen. Julekrybbe, adventsstake, julepynt, 
juletre, julebøker, julesongar, bilete sett preg på rommet.

Langevåg Barnehage
Leik, læring og gode venner.

- Ikkje trekk ut avskjeden
- Ring eller send sms og
   spør kor det går.
- Sett mobilen på lydlaus
   når du bringer og hentar.

Januar  er ein vintermånad. Denne månaden vil vi undre oss over 
naturen, vêret og kva klede vi treng i ei årstid som kan variere 
stort her på vestlandet. Kva gjer dyr, fuglar og insekt om vinteren? 
Kva fuglar �nn vi i nærmiljøet om vinteren? Kan vi sjå spor etter 
dyr? Kva er nordlys? Kva er forskjellen på bartre og lauvtre? Er det 
regn, snø, is eller overskya? Kva må vi ha på når vi skal ut å leike?

I februar  månad har vi fortsatt fokus på årstida vinter. 
Vi håper at snøen er her så vi kan �nne fram ski og akebrett.
Når sola kjem tilbake til barnehagen feirar vi det med vår årlege 
og tradisjonelle solfest. Vi markerer nasjonaldagen til samane, 
med ulike aktivitetar og til måltidet et vi bidos og gahkko brød.
Det vert også karneval, der barna kan kle seg ut innanfor gitte 
rammer. 
I mars månad førebur vi oss til påska som høgtid. Vi startar opp 
med påskesamlingar med formidling av påskebodskapen og 
andre påskeforteljingar, påskeaktivitetar, som å lage påskepynt, 
så karse, påskevandring for førskulegruppa og påskeeggjakt i 
barnehagen.  
April  Det er vår og vi undrar oss over nytt liv og ser etter vårteikn 
i naturen. Akkurat som dyra går også plantane i dvale. Når 
plantane kviler veks dei ikkje. Det å vokse krev mykje energi. Når 
våren kjem og temperaturen stig, må plantene derfor vakne før 
dei kan vekse og bli grøne. Dei tidlegaste vårteikna treng mindre 
varme og viser seg som regel mot slutten av mars og i april.  
Denne månaden går vi på jakt etter vårteikn som til dømes 
hestehov og kvitveis.
Mai   er siste vårmånaden. Vi vil sjå etter teikn på at naturen vaknar 
til liv igjen. Våren er på sitt beste, med blomstring og fuglesong 
overalt. Vi startar med førebuingane til nasjonaldagen vår. Vi øver på 
songar og heiarop. Vi lagar formingsaktivitetar og pynt som vi har 
både ute og inne i barnehagen. Barna får kjennskap til kvifor vi feirar 
17.mai, vi snakkar om kongefamilien og slottet.
Det er også naturleg å sjå på dei ulike �agga/nasjonalitetane som er 
representert på avdelinga.

Juni  Endeleg står det sommar på kalenderen. Vi skal ha fokus på 
sommar som årstid. Naturen byr på eit yrande dyre/og 
blomsterliv som vi ilag med barna skal undre oss over og 
utforske. Vi vil skape trygge, positive og læringsrike 
turopplevingar for barna. Gå turar i nærområdet, skog, �ell og 
�øre. Fokuset når vi er på tur er sporlaus ferdsel, det vil seie at vi 
forlèt naturen like �n som då vi kom.

Langevåg Barnehage
Leik, læring og gode venner.

1: Nyttårsdag               2: Planleggingsdag

Veke 8: Vinterferie. Barnehagen open.

1-6: Påskeferie. Barnehagen stengt.

Veke 14: Påskeferie. Barnehagen stengt.

1: Arbeiderenes frihetsdag
14: Kristi himmelfartsdag. Stengt.
15: Planleggingsdag.Barnehagen stengt.
25: 2.Pinsedag

8: Planleggingsdag. Barnehagen stengt Veke 29 og 30. Ferie. Barnehagen stengt.


